
ভাষা
				
		
	
				
				    
নজর রাখুন
				
		
	
				
				    
সম্পাদনা
				
		




				

			

			
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

এক নদী থেকে আরেক নদীর তীর থেকে তীরে



এক নদীর থেকে আরেক নদীর তীর থেকে তীরে

শ্রুতিময় ভল্গা হোয়াংহোর  বেহাগ আতর 

দূরশ্রুত ঈশ্বরের স্বর

ঢেউয়ে ঢেউয়ে একেকটি আর্তনাদ 

সুরের বিন্যাসে ক্রমে গান হয়ে ওঠে 

এলোমেলো কত স্রোত কত বৃত্ত কত কেন্দ্র ঘিরে 

যৌগিক নিয়মে দ্বিতীয় পৃথিবী ফোটে


হুগলীর ক্ষীণস্রোতে বিস্ফারিত পলির বিস্ময় 

এক খাত থেকে অন্য খাতে ক্রমে লঘু হয়ে আসে 

নোতুন বৃষ্টির জলে দৃপ্ত বরাভয় 

নোতুন স্রোতের বেগে……চরৈবেতি গূূঢ় অভিলাষে 

প্রজননসূত্র ছিঁঁড়ে ভিন্নসূত্রে স্বপ্নের রচনা 

প্রসারিত উদ্দীপনে প্রতিশ্রুত নোতুন দ্যোতনা


গঙ্গার অস্নিগ্ধ জলে স্নিগ্ধতার ঋদ্ধ পরিপাটি 

প্রশান্তিতে সমর্পিত সব জলোচ্ছ্বাস 

সমুদ্র সংগম চিরে সংবিৎ নির্যাস 

স্রোতে স্রোতে খুজে পায় ব-দ্বীপের মাটি।





পঞ্চান্ন

	        এই পাতাটি অন্য কোনো ভাষায় উপলব্ধ নয়।

